
یونُس نَب

پیشفتار

کتاب یونُس نَب د بارِه ی مملَتِ گناهار آشُور اَسته که خُدا نَمیخاست اُو مملَت
بخاطرِ گناه خُو نابود شُنه. امزی خاطر خُدا یونُس پیغمبر ره د پیشِ ازوا ری کد تا اُونا

ره بلدِه توبه کدو دعوت کنه. لین ازی که اُو مملَت دشمونِ بن اسرائیل بود، یونُس
پیغمبر از اَمرِ خُدا سرکش کد و میخاست از ش دوتا. ولے خُداوند واقع ها ره هدایت

کد تا آخرِکار یونُس اَمرِ خُدا ره قبول کده د نینوا رفت و پیغام خُدا ره د مردم نینوا
اعلان کد. وخت مردم نینوا از پیغام خُدا اطاعت کده توبه کد، خُدا شارِ نینوا نابود نَد.
امزی خاطر یونُس قار شُده قد خُدا جر‐و‐بحث موکد. اوخته خُدا یونُس ره نشو دد که
نَتنها بن اسرائیل، بله پِ مردم وخت از گناه های خُو توبه کنه، گناه های ش بخشش

موشه و اُونا از خُدا قبول موشه، چون خُدا پِ مردم دنیا دوست دره.

فهرِست
نافرمان یونُس پیغمبر (فصل ۱ آیه ۱)

دعای یونُس (فصل ۲ آیه ۱)
یونُس د نینوا موره (فصل ۳ آیه ۱)

سندِل یونُس و رحمتِ خُداوند (فصل ۴ آیه ۱)

۱ ۱کلام خُداوند د یونُس باچِه اَمیتای نازِل شُده گفت: ۲”باله شُو، د نینوا، دمزو شارِ
کٹه بورو و د خلافِ مردم ش جار بِزن، چراکه شرارتِ ازوا د حضور مه باله اَمده.“

۳لین یونُس باله شُد که از حضورِ خُداوند سون شارِ ترَشیش دوتا کنه. اوخته اُو د بندرِ

شتک ده دره د شترایِه کیش مورفت. اُو کون ترَشیدا کد که سره پ شتک یافا رفته ی
سوار شُد تا قد ازوا سون ترَشیش بوره و از حضورِ خُداوند دور بشه.

۴مم خُداوند ی بادِ تُند ره د بله دریا ری کد و دریا سخت طوفان شُد، د اندازِه که

قرِیب بود که کشت میده شُنه. ۵کشت​وانا ترس خورد و هر کدَم ش د پیشِ خُدای خُو
داد‐و‐فریاد کد و اُونا بارِ کشت ره د منه دریا پورته کد تا کشت ره سب کنه.

دمزو غَیت یونُس د تَینه حصه کشت تاه شُدُد و درِاز کشیده سخت خاو رفتُد. ۶اوخته
مسىولِ کشت د دِیرِ ازُو رفت و دز ش گفت: ”تُو ره چ شُده که ای رقم خاو کدے؟

باله شُو و د پیشِ خُدای خُو داد‐و‐فریاد کو! شاید خُدای تُو مو ره یاد کنه و مو از بین
نَروی.“

۷کشت​وانا قد یدِیه خُو گفت: ”بیِید پِش پورته کن تا معلُوم شُنه که ای بلا از خاطرِ

ک د سر مو اَمده.“ پس اُونا پِش اَندخت و پِش د نام یونُس بر شُد. ۸اوخته اُونا از
ش پرسان کد: ”دز مو ب که ام بلا از خاطرِ ک د سرِ از مو اَمده؟ تُو چ کاره

اَست؟ از کجا اَمدے؟ و از کدَم مردم اَست؟“

۹یونُس دزوا گفت: ”ما عبران اَستُم و خُداوند، خُدای آسمونا ره پرستش مونُم، خُدای ره

که دریا و خُش ره خَلق کده.“

۱۰اُونا غَدر ترس خورد و از ش پرسان کد: ”چرا ام کار ره کدی؟“ چون اُونا میدَنست

که یونُس از حضورِ خُداوند دوتا کده، چراکه اُو قد ازوا نقل کده بود.

فت: ”مو درسان کده گلو شُده مورفت، اُونا از یونُس په دریا کلب ه طوفان دیحال ۱۱د

حق تُو چِیز کار کن تا دریا بلدِه مو آرام شُنه؟“

۱۲یونُس دزوا گفت: ”مره باله کده د دریا پورته کنید و دریا بلدِه شُمو آرام موشه؛ چون

ما میدَنُم که ای طوفانِ سخت از خاطرِ ازمه د سر شُمو اَمده.“

۱۳کشت​وانا سخت کوشش کد که کشت ره سون خُش ببره، مم نَتنست، چراکه دریا

دِیه ام د خلافِ ازوا طوفان موشُد. ۱۴اوخته اُونا د پیشِ خُداوند داد‐و‐فریاد کده
گفت: ”اَی خُداوند، نَیل که از خاطرِ زِندگ امزی آدم مو از بین بوری و خُونِ بےگناه

ره د گردون مو نَو، چون تُو، اَی خُداوند، ھر کاری که بِخاه انجام میدی.“ ۱۵پس اُونا
یونُس ره باله کده د دریا اَندخت و خَشم دریا آرام شُد. ۱۶اوخته کشت​وانا از خُداوند

ربان تقدِیم کده د گردون خُو نَذر گرِفت. کلو ترس خورد و بلدِه خُداوند قُ

۱۷دمزو غَیت خُداوند ی ماه کٹه ره ری کد که اُو یونُس ره قُورت کد و یونُس سه

شاو و سه روز د کورِه ماه مند.

۲ ۱اوخته یونُس از منه کورِه ماه د پیشِ خُداوند دعا کده ۲گفت:
”د وختِ مشلات خُو خُداوند ره کوی کدُم

و اُو د داد مه رسید؛

از کورِه عالم مرده ها ناله‐و‐فریاد کدُم، اَی خُداوند

و تُو آواز مره شنیدی.

۳تُو مره د چقُوری د دِلِ دریا ها پورته کدی

و سیل گرد مره گرِفت؛

تمام طُغیانِ آوها و جلپه های تُو از سر مه تیر شُد.

۴ما قد خُو گفتُم،

ما از نظر تُو اُفتَدیم

چِطور میتنُم که خانه مقَدَّس تُو ره بسم بِنرم؟

۵آو ها مره پوشَند د اندازِه که جان مره بِیره،

غَۇچ مره گرد گیره کد و

علف های دریا د گردِ سر مه پیچ خورد.

۶تا بنیادِ کوه ها تاه رفتُم

و زم بلدِه همیشه مره د بند های خُو گرِفت.

لین تُو، اَی خُداوند، خُدای مه، مره از زِندگ مره از چقُوری بر کدی.

۷وختیه جان مه د وجود مه بیحال شُد،

اَی خُداوند، ما تُو ره یاد کدُم؛

اوخته دعای مه د پیش تُو د خانه مقَدَّس تُو رسید.

۸کسای که بت های باطل ره پرستش مونه،

اُونا وفاداری خُو ره ایله موکنه،

ربان مونُم ۹لین ما قد آوازِ شُرگزاری بلدِه تُو قُ

و نَذر خُو ره اَدا مونُم.

نجات از طرفِ خُداوند اَسته.“

۱۰اوخته خُداوند د ماه اَمر کد و ماه یونُس ره د خُش قَ کد.

۳ ۱اوخته کلام خُداوند دفعه دوم د یونُس نازِل شُده گفت: ۲”باله شُو، د نینوا، دمزو
شارِ کٹه بورو و پیغام ره که ما دز تُو موگم، د اُونج جار بِزن!“

۳اوخته یونُس باله شُد و د مطابِق اَمرِ خُداوند د نینوا رفت. نینوا ی شارِ غَدر کٹه بود

که سه روز پیده روی کار دشت. ۴یونُس د شار داخل شُده ی روز پیده روی کد و جار
زَده گفت: ”بعد از چِل روز نینوا سرنون موشه!“

۵مردم نینوا د خُدا ایمان اَۇرد و روزه اعلان کده پ ش از ریزه تا کٹه پلاس پوشید.

۶وختیه پادشاه نینوا ازی توره خبر شُد، اُو از تَخت خُو باله شُده چپن پادشاه ره از

جان خو بر کد و پلاس پوشیده د بله خشتر ششت. ۷اوخته پادشاه د نینوا ی فرمان
یوان، دنسان و حونه: هیچ ارقم اَمر م این لونای شفت: ”پادشاه و کٹهکصادِر کده گ

شُمولِ گله و رمه، چِیزی ره د دان خُو نَزنه؛ نَه نان بخوره و نَه آو ۇچ کنه. ۸انسان ها و
حیوانا باید پلاس بپوشه و د پیشِ خُدا سخت عذر‐و‐زاری کنه. پِ مردم راه های بد
خُو و ظُلم ره که از دِستِ ازوا سر میزنه ایله بِدیه. ۹ک میدَنه، شاید خُدا از قار خُو

“.ود نَشُندَّتِ خَشم خُو تاه بییه تاکه مو نابخوره و از شپس تاو ب

۱۰وخت خُدا اعمالِ ازوا ره دِید که اُونا راه های بد خُو ره ایله کده، خُدا از قار خُو پس

نَۇرد. تاو خورد و بلای ره که گفته بود د سرِ ازوا میره، اُو ره د سرِ ازوا 

۴ ۱مم ای کار کلو بدِ یونُس اَمد و اُو سخت قار شُد. ۲اوخته اُو د پیشِ خُداوند دعا
کده گفت: ”اَی خُداوند، آیا ام چِیز ره وختیه ما هنوز د مل خُو بودم، نَفتُم؟ امزی

خاطر بود که ما د شُروع سون ترَشیش دوتا کدُم، چون میدَنستُم که تُو خُدای رحیم و
بخشنده اَست، دیر قار موش و پر محبت اَست و از ری کدونِ بلا‐و‐مصیبت دِست

میش. ۳و آل اَی خُداوند، جان مره بِیر، چون بلدِه مه مرگ از زِندگ کده بِهتر
اَسته.“ ۴اوخته خُداوند دزُو گفت: ”آیا بلدِه تُو خُوب اَسته که قار شُن؟“

۵اوخته یونُس از شار برو رفته د ی جای د شرقِ شار ششت و بلدِه خُو ی چپری

جور کده د تَ سایِه ش ششت تا بِنره که د سرِ شار چ مییه.

۶دمزو غَیت خُداوند‐خُدا ی کاڈُو ره سوزدِلج کد تا جلُنای ش د بله چپری یونُس

بر شُنه و د سر ش سایه کنه و اُو ره از ناراحت ش آسوده کنه. پس یونُس بخاطرِ امزو
گیاه کلو خوش شُد. ۷مم روزِ دِیه ش د وختِ روز واز شُدو خُدا ی کرم ره ری کد
که کرم بیخ امزو گیاه ره زَد و اُو خُش شُد. ۸وختیه آفتَو بر شُد خُدا ی تَفت باد ره
از طرفِ شَرق ری کد و آفتَو د سرِ یونُس زَد، د اندازِه که اُو بیحال شُد و د مردون خُو

راض شُده گفت: ”بلدِه مه مرگ از زِندگ کده بِهتر اَسته.“

۹اوخته خُدا د یونُس گفت: ”آیا بلدِه تُو خُوب اَسته که از خاطرِ خُش شُدونِ ی گیاه

قار شُن؟“ یونُس گفت: ”اَرے، باید تا حدِ مرگ قار شُنُم.“

۱۰خُداوند گفت: ”دِل تُو بلدِه گیاه سوخت که د بله ش زَحمت کشیده بودی و نَه اُو ره

کاله کده بودی؛ اُو د ی شاو پیدا شُد و د ی شاو از بین رفت. ۱۱پس آیا دِلِ ازمه بلدِه
نینوا، بلدِه امزو شارِ کٹه نَسوزه که دز ش کلوتر از ی صد و بِیست هزار نفر وجود

